
il dumber da dischoccupads è sa sminuì il mais da matg. keysTone

2,0% dischoccupads
(lq) il matg ha il Grischun nudà
2035 dischoccpads. Quai è ina
quota da dischoccupaziun da
2,0%. Cumpareglià cun il mais
avant cun 2182 dischoccupads è il
dumber da persunas senza lavur sa
sbassà per 147. Ultra da quai ha il
chantun nudà 1230 persunas che
tschertgan ina plazza. La digren da
la dischoccupaziun è d’attribuir al
fatg ch’i dovra dapli glieud sin ils
plazzals da construcziun. Dals
2035 dischoccupads èn stads

1012 dunnas e 1023 umens. La
dischoccupa ziun la pli gronda han
ins nudà en la gastronomia cun
884 persunas, tar il sectur com-
merzi, reparaturas ed industria
d’autos 249 ed en il sectur da con-
strucziun èn 135 a la tschertga dad
in’occupaziun. 94 persunas han
dapi lung temp nagina lavur. Il
matg èn 11 manaschis cun 222
forzas da lavur stads pertutgads da
lavur curta, quai che munta ina le-
va digren.

la Svizra rinforza las mesiras
flancantas per sa defender cun-
ter las consequenzas negativas
da la libra circulaziun da persu-
nas. Il cussegl dals chantuns ha
sclerì las davosas differenzas da la
revisiun da la lescha davart il de-
taschament da lavurers. Igl è i per
la dumonda sche patruns ch’en-
gaschan persunas en Svizra cun-
trafan a las prescripziuns davart

las pajas minimalas ston pajar ina
multa minimala. Oriundamain
vuleva il cussegl dals chantuns
ch’i dettia ina multa minimala da
10% dal volumen d’incumben-
sas, dentant maximalmain 5000
francs. Uss è la chombra pitschna
dentant suandada il cussegl na-
ziunal ed ha decidì cun 21 cunter
20 vuschs ch’i na duai dar nagina
multa minimala.

Svizra rinforza mesiras flancantas

I resta variabel e frestg
Situaziun generala: Suenter la fa-
sa da favugn cuntanscha ina zona
d’aria pli frestga la Svizra.
Oz: En il Grischun dal nord e
central èsi l’avantmezdi pil pli anc
sitg. Silsuenter entschaivi a plover
er en il Grischun.
Prognosa: La sonda fai aura
variabla cun singul uradis
en la Alps. La temperatu-
ra maximala munta a 17
fin 21 grads. La dumen-
gia èsi en l’ost anc per part sule-
gliv l’avantmezdi. Da vest vegni
alur pli e pli surtratg ed i cumenza
a plover tar 17 fin 21 grads. Il
glindesdi ferm surtratg e per part
plovi tar 17 grads. Il mardi èsi
surtratg cun plievgia tar 16 grads.

da Hansjörg TracHsel, 
cusseglier guvernaTiv

La Svizra è superbia da
la furmaziun duala,

cun la quala la generaziun
giuvna vegn scolada a spe-
zialistas ed a spezialists en
scolas professiunalas spe-
zialisadas ed en manaschis
d’emprendissadi. Da prin-
cip n’è quai betg auter en
l’agricultura. Il svilup il pli
nov chaschuna però discus-
siuns.

Cur che las festivitads
finalas han lieu il zer-

cladur al center da furma-
ziun e cussegliaziun agri-
cula Plantahof vegnan var
80 giuvenils a pudair pren-
der en consegna l’attestat
federal da qualificaziun. 13
dad els derivan da la Sur-
selva. Questa cifra cunte -
gna ina particularitad. Mo
ina diplomanda ha fatg la
furmaziun da cumpensa -
ziun cumplementara a la
professiun. Durant quatter
semesters d’enviern ha ella
frequentà il Plantahof
mintgamai in di per emna
ed è vegnida instruida ed
infurmada davart ils cun-
tegns da l’instrucziun. Las
enconuschientschas prati-
cas è ella s’acquistada sezza
en in studi autodidactic
sin l’agen bain puril. Tut
ils auters han absolvì dus u
trais onns d’emprendissa-
di.

Cun quest resultat è la
Surselva quest onn

in’excepziun. En il Gri-
schun vegn la furmaziun
da cumpensaziun numna-
damain frequentada adina
pli savens, entant che l’em-
prendissadi classic cun ils
onns d’emprendissadi è re-

gressiv. Ina purschida at-
tractiva cumplementara a
la professiun (furmaziun
da cumpensaziun) concur-
renzeschia la scolaziun
duala cun ils onns d’em-
prendissadi, crititgeschan
ils patruns d’emprendissadi
ed il Plantahof. Quels che
vegnan a surpigliar il bain
puril en il futur giuditge-
schan la chaussa en moda
pli positiva. I saja in avan-
tatg sch’ins emprendia
in’autra professiun suenter
la scola populara e sch’ins
possia gudagnar bain cun
tala avant che surpigliar il
bain puril. La furmaziun
professiunala sco pura u
sco pur che vegn pretendi-
da possian ins far – grazia a
la furmaziun da cumpensa-
ziun – curt avant che sur-
pigliar il manaschi agricul.

Isa tschenta la dumonda
sche – gist en la professi-

un da la pura u dal pur – la
scolaziun possia vegnir re-
strenschida als aspects teo-
retics e sche la scolaziun
pratica, l’emprender il
mastergn sco tal, dastgia
vegnir delegada al bain pu-
ril dals geniturs.

Spezialistas e spezialists
dal Plantahof vesan

quai cun egls critics e de-
ploreschan che puras e
purs diplomads da nov
n’han mai pudì emprender
ad enconuscher in bain pu-
ril d’emprendissadi.
Umans giuvens percunter
pensan en moda economi-
ca sch’i sa tracta da tscher-
ner la professiun e ponde-
reschan co ch’ins po far il
meglier ed il pli svelt dus
diploms professiunals. Adi-
na dapli manadras e mana-
ders da manaschis agriculs
vulan u ston s’organisar in
gudogn supplementar. La
vista d’ina buna entrada
ordaifer l’agricultura è na-
tiralmain meglra sch’ins po
sa preschentar sin il martgà
da lavur sco dunna u sco
um da professiun diplomà.

Betg pli porscher la fur-
maziun da cumpensa-

ziun n’è er betg ina solu -
ziun. D’ina vart fiss quai
ina cuntravenziun cunter la
lescha federala davart la
furmaziun professiunala,
da l’autra vart sto questa
via da scolaziun restar aver-
ta per glieud che surpiglia
tard e nunspetgadamain in
manaschi agricul. Sche la
politica agrara 2017 intro-
ducescha la finiziun da
l’emprendissadi sco pre-
missa per il dretg da sur-
vegnir pajaments directs èsi
en mintga cas necessari da
porscher la furmaziun da
cumpensaziun.

Igl è legraivel che la fur-
maziun duala ha ina

gronda valur en Surselva.
Abstrahà da quai dastgass
ins però far quint – pervia
dal dumber da manaschis
agriculs – cun in dumber
cleramain pli grond d’em-
prendistas e d’emprendists.

La scolaziun agricula
■ Tribuna PoliTica

Premià schurnalists da la «Posta Ladina»

Ovras electricas da Trin e Flem duain fusiunar
■ (rtr) L’ovra electrica Mulin a Trin
duai fusiunar cun la Flem Electric
SA. Quai propona la suprastanza
communala da Trin en ses messadi
a la radunanza communala dals 20
da zercladur. La nova societad sa

numna lura Flem Trin Energia SA.
La Flem Trin Energia SA surpiglia
l’administraziun ed è responsabla
per la rait electrica. La producziun
d’electricitad resta a Trin ed a Flem.
Ina ovra electrica pitschna sco l’o -

vra Mulin a Trin stoppia tschertgar
partenaris en la fiera, ha ditg il pre-
sident da vischnanca da Trin, Hans
Telli. Il manaschi e las pretensiuns
en l’administraziun vegnian pli e
pli cumplitgads. 

